Sentenza tas-06.10.2023

Qorti tal-Magistrati (Malta) bhala Qorti ta’ Gudikatura Kriminali

K 789/2023: IL-PULIZIJA (SPETTUR JONATHAN RANSLEY) V.
PHONG THANH NGUYEN (P.V.P00613660)

MAGISTRAT: DR. VICTOR G. AXIAK
6 ta’ Ottubru 2023

IL-QORT],

wara li rat I-imputazzjoni mahruga kontra Phong Thanh Nguyen (“l-imputat”) ta 48
sena, mwieled il-Vjetnam, nhar it-13 ta Jannar 1975, iben Van Bong Nguyen u Ngoc Diep
Thi Nguyen, residenti Msida u detentur tal-passaport Vjetnamiz bin-numru P00613660
u c¢ioe talli nhar 1-05 ta Ottubru 2023 bejn is-07:30am u t-08:30am gewwa l-Identity
Malta Agency, Triq il-Wied, Msida:

1. Sabiex jikseb xi vantagg jew beneficcju ghalih innifsu jew ghal haddiehor, f'xi
dokument mahsub ghal xi awtorita pubblika, xjentement ghamel dikjarazzjoni jew
stqarrija falza, jew tagh taghrif falz (Art 188 tal-Kap 9 tal-Ligijiet ta’ Malta);

2. Ghamel falsifikazzjoni ohra jew xjentement ghamel uzu minn xi dokument iehor
falsifikat, mhux imsemmija fil-Kodici Kriminali (Art 189 tal-Kap 9 tal-Ligijiet ta’
Malta)

wara li ratli fis-seduta tas-6 ta’ Ottubru 2023, meta l-imputat tressaq taht arrest huwa
wiegeb li kien hati tal-ewwel imputazzjoni migjuba kontrih,

wara li rat li I-Qorti wissietu b'mod l-aktar solenni fuq il-konsegwenzi legali ta’ dik I-
ammissjoni u tatu ftit taz-zmien billi pposponiet il-kawza ghal ftit minuti, biex jekk irid
jerga’ lura minnha u dan wara li jkollu l-opportunita li jikkonsulta mill-gdid mal-avukat
tieghu,

wara li rat illi l-imputat kkonferma li kien ged izomm ferm fuq l-ammissjoni tieghu
ghall-ewwel imputazzjoni migjuba kontrih,

wara li rat li I-Prosekuzzjoni ma kelliex provi xi tressaq dwar it-tieni imputazzjoni u li I-
imputat ghazel li ma jixhidx u lanqas li jressaq provi,

ged taghti din is-
Sentenza

[1-Qorti gieset illi l-imputat ghamel ammissjoni bikrija u kif ukoll illi I-fedina penali
tieghu hija wahda nadifa.

Ghal dawn ir-ragunijiet wara li rat 1-artikoli rilevanti fil-ligi u ¢ioe 1-Artikolu 188 u
28A(1) tal-Kap. 9 tal-Ligijiet ta’ Malta, issib lill-imputat hati fuq ammissjoni tieghu
stess tal-ewwel imputazzjoni migjuba kontrih, tilliberah mit-tieni imputazzjoni li
hija wahda alternattiva ghall-ewwel wahda, u tikkundannah ghall-piena
karcerarja ta’ sitt (6) xhur sospiza ghal sentejn liema sentenza ma ghandhiex
tibda ssehh hlief jekk, matul il-perjodu operattiv taghha l-hati jikkommetti reat
iehor li ghalih hemm piena ta’ prigunerija. Il-Qorti spjegat lill-hati bi kliem ¢ar ir-
responsabbilta tieghu taht l-artikolu 28B tal-Kap. 9 jekk huwa jikkommetti matul
il-perijodu operattiv reat li ghalih hemm piena ta’ prigunerija.

